
I shu’ba
IJTIMOIY-IQTISODIY BARQAROR RIVOJLANISH 

MAQSADLARIGA ERISHISH UCHUN “YASHIL” IQTISODIYOTGA 
JADAL O‘TISH

Section I
ACCELERATED TRANSITION TO A GREEN ECONOMY TO 

ACHIEVE SOCIO-ECONOMIC SUSTAINABLE DEVELOPMENT 
GOALS

I секция
УСКОРЕННЫЙ ПЕРЕХОД К “ЗЕЛЕНОЙ” ЭКОНОМИКЕ ДЛЯ 
ДОСТИЖЕНИЯ ЦЕЛЕЙ СОЦИАЛЬНО-ЭКОНОМИЧЕСКОГО 

УСТОЙЧИВОГО РАЗВИТИЯ

MAMLAKATIMIZDA JISMONIY 
SHAXSLAR BO‘YICHA 
KREDIT YUKI TAHLILI 

Abdusalomov Jaxongir O‘ktam o‘g’li
Toshkent Kimyo xalqaro universiteti Katta o‘qituvchisi 

Annotatsiya: Qarz yuki va uning darajasi tijorat banklari kredit portfeli holatini ifodalovchi asosiy signallardan biri hisobla-
nadi. Shu bilan birga, qarz yuki darajasi va uning holati moliya tizimi barqarorligini ifodalovchi muhim ko‘rsatkichlardan biri 
sanaladi. 2007‒2008-yillardagi jahon moliyaviy inqirozining asosiy sabablaridan biri sifatida qarz yukining yuqori sur’at-
larda oshishi e’tirof etiladi. Maqolada tijorat banklari tomonidan jismoniy shaxslarga ajratilgan kreditlar bo‘yicha qarz yuki 
holati, uning tahlili va unga ta’sir etuvchi omillar o‘rganilgan.

Kalit so‘zlar: qarz yuki, kredit, jismoniy shaxslar, kredit portfeli, YaIM, O‘zbekiston.

Abstract: Debt burden and its level are one of the main signals representing the state of the loan portfolio of commercial 
banks. At the same time, the level of the debt burden and its condition are considered one of the important indicators 
of the stability of the financial system. One of the main reasons for the global financial crisis in 2007-2008 is the rapid 
increase in the debt burden. The article examines the state of debt burden on loans granted by commercial banks to 
individuals, its analysis and factors affecting it.

Key words: debt burden, credit, individuals, credit portfolio, GDP, Uzbekistan.

Аннотация: Долговая нагрузка и ее уровень являются одним из основных сигналов, отражающих состояние кре-
дитного портфеля коммерческих банков. При этом уровень долговой нагрузки и ее состояние считаются одним 
из важных показателей стабильности финансовой системы. Одной из основных причин мирового финансового 
кризиса 2007-2008 годов является быстрый рост долговой нагрузки. В статье рассматривается состояние дол-
говой нагрузки по кредитам, предоставленным коммерческими банками физическим лицам, ее анализ и факторы, 
влияющие на нее.

Ключевые слова: долговая нагрузка, кредит, физические лица, кредитный портфель, ВВП, Узбекистан.

Qarz yuki bo‘yicha tahlillar O‘zbekistonda moliya tizimiga ta’sir ko‘rsata oladigan bir qator xatarlar mav-
judligi ko‘rsatdi. Qarz yuki va uning darajasi tijorat banklari kredit portfeli holatini ifodalovchi asosiy signal-
lardan biri hisoblanadi. 2007–2008-yillardagi jahon moliyaviy inqirozining asosiy sabablaridan biri sifatida qarz 
yukining yuqori sur’atlarda oshishi bilan izohlanadi. Shu bilan birga, qarz yuki darajasi va uning holati moliya 
tizimi barqarorligini ifodalovchi muhim ko‘rsatkichlardan biri sanaladi. O‘zbekistonda qarz yuki bo‘yicha joriy 
holat iqtisodiy rivojlanish darajasi bo‘yicha mamlakatimiz bilan bir guruhga kiruvchi davlatlarning ko‘rsatkichlari 
doirasida shakllangan bo‘lsa-da, xususiy sektorga ajratilgan kreditlar yuki Mustaqil Davlatlar Hamdo‘stligining 
(MDH) aksariyat mamlakatlariga nisbatan yuqori ko‘rsatkichni qayd etgan.

Jumladan, O‘zbekistonda kreditlarning YaIMga nisbati 25 (eng past chegara) va 75 (eng yuqori chegara) 
prosentil chegaralari doirasida solishtirilgan davlatlar ko‘rsatkichlariga nisbatan tezroq sur’atda oshish va kela-
jakda ushbu o‘sish darajasining saqlanib qolish ehtimoli mavjud. Mazkur ko‘rsatkichning xavfli hududga o‘tishi 
(75 prosentildan yuqori bo‘lishi) tizimli moliyaviy zaifliklarni yuzaga keltirishi mumkin1. 

1 O‘zbekiston Respublikasi Markaziy banki, Moliyaviy barqarorlik departamenti tomonidan tayyorlangan “Qarz yuki tahlili va xatarlar” 
ma’lumotlari, 2022-yil.

Olib borilgan o‘rganishlar O‘zbekistonda jismoniy shaxslarga ajratilgan kreditlarning YaIMga nisbati  
Rossiya, Qozog‘iston, Armaniston, Gruziya  kabi mamlakatlarga nisbatan past darajada shakllangani aniqlandi. 
Bu esa, o‘z navbatida, O‘zbekistonda chakana kredit bozori hali to‘yinmaganligi bilan izohlanadi(1-rasm).

1-rasm. Jismoniy shaxslarga ajratilgan kreditlarning YaIMga nisbati, (%da)

Mamlakatimizda so‘nggi yillarda kuzatilayotgan makroiqtisodiy tendensiyalar qarz yuki ko‘rsatkichlarini 
chuqur tahlil qilish hamda ular bo‘yicha yuzaga kelishi mumkin bo‘lgan xatarlarni aniqlashni taqozo etmoqda. 
Qarz yuki ko‘rsatkichlari turlicha tasniflanib, iqtisodiyotga yoki aynan xususiy sektorga ajratilgan kreditlarning 
YaIMga nisbati, jismoniy shaxslarga berilgan kreditlarning YaIMga yoki aholi ihtiyoridagi daromadlariga nisbati 
kabi ko‘rsatkichlar bilan ifodalanadi.

Jismoniy shaxslarga ajratilayotgan kreditlar qoldig‘ining YaIMga nisbati 2018-yildan boshlab sezilarli o‘sib 
kelmoqda. Moliya xizmatlari ommabopligini kengayishi hamda davlat dasturlari doirasida aholining keng qatla-
miga moliyaviy ko‘maklar berilayotganligi jismoniy shaxslarga ajratilgan kreditlarning jadallashuviga turtki bo‘ldi. 
2023-yilda jismoniy shaxslarga ajratilgan kreditlarning YaIMga nisbati 12,5 foizni, aholi ixtiyoridagi daromad-
lariga nisbati 16,4 foizni tashkil etdi(2-rasm).

2-rasm. Jismoniy shaxslar kreditlari bo‘yicha qarzga xizmat ko‘rsatish holati2

Jismoniy shaxslarga ajratilgan kredit qoldig‘ining davomiy ortib borishi va kreditlarning YaIMga nisbati 
ko‘rsatkichining o‘sishi mamlakatda aholining qarz yuki darajasini mo‘tadil saqlanib qolayotganligini ifodalaydi. 
Aholining ortiqcha qarz yuki ularning daromadlarining asosiy qismini kreditlarni qaytarish uchun sarflanishi va 
natijada, kelajakda iste`mol xarajatlari o‘sishining cheklanishiga olib keladi. O‘z navbatida, aholi daromadla-
rining pasayishi esa muammoli kreditlarni yuzaga keltirishi va bank tizimi moliyaviy barqarorligiga salbiy ta’sir 

2 Rasulov T. va Ziyodilloyev X., “Tijorat banklari kredit portfelini optimallashtirish”, Monografiya, Toshkent-2024.

ko‘rsatishi mumkin. Istemol kreditlari hajmi keskin sur’atlarda o‘sishni davom etmoqda. Jumladan, 2022-yilda 
yillik iste’mol kreditlar hajmining o‘sish darajasi 81 foizni tashkil etdi. 2023-yil 1-yanvar holatiga istemol kreditlari 
tarkibida avtokreditlar asosiy ulushga ega bo‘lib, 96 foizni tashkil etgan.

Aholining qarz majburiyatlarini bajarish holatini tahili ham muhim ahamiyat kasb etadi kredit portfeli sifatini 
oshirishda. Aholining bank kreditlari bo‘yicha qarz yuki darajasini ifodalovchi bir qator ko‘rsatkichlar mavjud 
bo‘lib, kreditlarning yalpi ichki mahsulotga nisbati, kreditlarning aholi daromadlariga nisbati, qarzga xizmat 
ko‘rsatish nisbati kabi ko‘rsatkichlar shular jumlasidandir. Xalqaro tajribaga ko‘ra, qarzga xizmat ko‘rsatish nis-
bati (debt-service-ratio, DSR) amaliyotda keng qo‘llanilib, jami aholining yoki aynan qarz oluvchilar daromadla-
rining qancha qismi qarzni (asosiy qarz hamda foiz to‘lovi) so‘ndirish uchun sarflanishini ifoda etadi. Bu ko‘rsat-
kichlarning doimiy boshqarilishi kredit portfelining holatiga va uning sifatiga ta’sir ko‘rsatadi.  

Shuningdek, qarz yuki tahlilida kreditlarning ta’minlanmaganlik darajasi muhim ahamiyatga ega. Mam-
lakatimiz tijorat banklarida ta’minlanmagan kreditlarning jami kreditlardagi ulushi 2022-yil 1-yanvar holatiga 
atigi 2,4 foizni tashkil etmoqda. Qarz yuki holatiga ta’sir ko‘rsatadigan asosiy ko‘rsatkich hisoblanadi. Quyida 
tarmoqlar kesimi bo‘yicha ta’minlanmagan kreditlar tahlilini keltiramiz(3-rasm).

3-rasm. Tarmoqlar bo‘yicha ta’minlanmagan kreditlar, (trln. so‘m)3

Tahlil davrining boshida ta’minlanmagan kreditlar qoldig‘ining ulushi davr oxiriga, 2022-yilga kelib 
kamaygan. Shuningdek, tarmoqlar bo‘yicha ta’minlanmagan kreditlarning yuqori darajasi 2020-yilda qayd etil-
ganligini ko‘rishimiz mumkin bo‘ladi, buning asosiy sababi esa COVID-19 deyishimiz mumkin.  Shu yilda sanoat 
va savdo, umumiy ovqatlanish tarmoqlariga 2,2 trln. so‘mga yaqin ta’minlanmagan kreditlar ajratilgan.

Xalqaro amaliyotda qarz yuki tahlili faqatgina moliya tizimining statistik ko‘rsatkichlari bilan cheklanib qol-
maydi. Turli xil so‘rovlar o‘tkazish orqali iqtisodiyotdagi qarz yuki darajasini aniqroq baholab boriladi. Kelgusida 
Markaziy bank tomonidan aholi va biznes vakillari o‘rtasida so‘rovlar o‘tkazish orqali iqtisodiyotdagi umumiy 
qarz yuki darajasini atroflicha o‘rganish ko‘zda tutilgan.

Shuningdek, aholi tomonidan olinayotgan mikroqarzlar qoldig‘ining o‘sishini moliyaviy qarzlarni naqd pul, 
bank kartalar yoki mobil ilovalari orqali osonlashtirilgan ravishda olish imkoniyatlarining kengayishi hamda 
ommabopligining oshishi bilan izohlash mumkin. Shu bilan birga, uy-joy qurilishining jadallashuvi, ipoteka 
bozorining rivojlanayotganligi, aholi sonining tabiiy o‘sishi hamda aholi tomonidan uy-joyga bo‘lgan kechik-
tirilgan talabning qondirilishi jismoniy shaxslarga ajratilayotgan ipoteka kreditlarining tez sur’atlarda o‘sishiga 
omil bo‘lmoqda.

Xulosa o‘rnida shuni aytish muminki, aholining ortiqcha qarz yuki ularning daromadlarining asosiy qismini 
kreditlarni qaytarish uchun sarflanishi va natijada, kelajakda istemol xarajatlari o‘sishining cheklanishiga olib 
keladi. O‘z navbatida, aholi daromadlarining pasayishi esa muammoli kreditlarning ko‘payishiga olib kelishi 
mumkin.

Taklif sifatida aholiga ajratilayotgan kreditlarni mijozning to`lov qobiliyati, gorov ta`minotini o`rgangan holda 
taqsimlash, mijozlarga kreditdan maqsadli foydalanish bo`yicha o`quv-treninglar tashkil qilish va ularga mav-

3 Ziyodilloyev X.R., “Tijorat banklari kredit portfelini optimallashtirish”, PhD. dissertatsiyasi avtoreferati, 2024-yil.



T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

215https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, may.  Maxsus son.

sumiy, doimiy ish o`rinlari yaratilishi borasida mahalliy hokimiyatlar, investorlar bilan samarali hamkorlik olib 
borish muhim ahamiyatga ega.

